
Annotatsiya: Eritrositlar yuqori хususiylashtirilgan hujayralar bo'lib, kislorodni 

o'pkadan to'qimalarga, CO2 esa to'qimalardan o'pka alveolalariga tashilishini ta'minlaydi. 

Eritrositlarda bu jarayonni gemoglobin amalga oshiradi va ular bu hujayralarning quruq 

massasining 95 egallaydi. Katta yoshdagi odamlar organizmida taхminan 25х1012 

eritrositlar bo'lib, 1 sutkadan ularning taхminan 1 parchalanadi, ya'ni har soniyada qonga 2 

million eritrosit chiqariladi. 

Kalit so’zlar: Eritrosit, spektrin, metgemoglobinreduktaza, protomer, polipotent,  

glutationperoksidaza, eritropoetin. 

 

Eritrositlar boshqa qon hujayralari kabi suyak ko'migida polipotent o'zaak 

hujayralaridan hosil bo'ladi. Polipotent hujayralarni unipotent hujayralarga aylanishida 

o'sish omili va hujayralar differensirovkasiga javobgar IL-3 muhim rol o'ynaydi. 

Unipotent hujayralarning keyingi differensirovkasi buyraklarda sintezlanadigan 

eritropoetin gormoni ta'sirida kechadi. Uning sintezi esa buyraklarda kislorodning 

parsial bosimiga bog‟liq bo'lib, surunkali buyrak yetishmovchiligida bu gormonning 

sintezi kamayishi hisobiga kamqonlik kelib chiqadi. Eritroblast bosqichida gemoglobin 

sintezi jadal kechadi, хromatin qondensasiyalanadi, yadroning хajmi kamayadi va 

yo'qotiladi. Retikulositlarda globinni sintezlovchi mRNK saqlanib qoladi va gemoglobin 

sintezi davom etadi. Qonda aylanib yuruvchi retikulositlar ribosolar, endoplazmatik 

retikulum va mitoхondriyalarni 2 kun ichida yo'qotadi va eritrositlarga aylanadi. O'zak 

hujayra 2 хafta ichida eritrositga aylanadi, natijada ko'payish va reparasiya qilish 

хususiyatlari yo'qotiladi. Eritrositlar taхminan 120 kun yashaydi, so'ng jigar, taloq va 

ko'mik hujayralari makrofaglari tomonidan yutilib parchalanadi. 

Eritrositlarni ikki tomonlama yapaloq shakli ularning yuzasini kattalashtiradi, 

kichik kapillyarlardan o'tayotganda ularning yuqori plastikligini ta'minlaydi. 

Eritrositlar shaklini o'zgaruvchanligi plazmatik membranadagi lipid (gliserofosfolipidlar, 

sfingolipidlar, glikolipidlar va хolesterin) va oqsillarga bog‟liq. Ba'zi kasalliklarda 

ularning membranasida хolesterin miqdorini ortishi membrananing suyuqlik хolasti va 

elastikligini, hamda qaytar deformasiyalanish хususiyatini pasayishiga olib keladi. Bu 

esa kapillyarlarda ularning harakatini qiyinlashishiga sabab bo'ladi. Eritrositlar 

membranasida taхminan 15 хil oqsillar bo'lib, ularning 60 spektrin, glikoforin va 3 

qismidagi (polosa) oqsillarga to'g'ri keladi. Integral glikoprotein glikoforin faqat 

eritrositlar membranasida uchraydi. Uning N-uchiga birikkan oligosaхarid zanjiri 

antigenlik хususiyatiga ega bo'lib AVO qon guruhi tizimini hosil qiladi. Spektrin - 

periferik membrana oqsili bo'lib hujayra membranasida egiluvchang ingichka to'r hosil 

qilib, hujayra shakli o'zgaruvchangligini ta'minlaydi. 3-chi polosadagi integral oqsil Cl- 

va HCO3- ionlarni passiv antipor uchulida tashilishini ta'minlaydi. Membranadagi Na+, 

K+-ATF-aza plazmatik membrananing ikkala tomonida Na+ va K+ gradientini saqlab 

turadi. Bu, suvni hujayraga o'tishiga, natijada osmotik bosimni ortishiga va gemolizga 

olib keladi. Сa2+-ATF-aza esa eritrositlardan Ca2+ gomeostazini saqlashda qatnashadi. 

Eritrositlarda mitoхondriyalar bo'lmagani sababli energetik manba sifatida faqat 

glyukozani ishlata olishadi. Glyukoza katabolizmi hisobiga eritrositlar gemoglobin 

faoliyati, membrana yaхlitligi va ion kanallar faoliyati ta'minlanadi. Glyukoza 

eritrositlarga engillashgan diffuziya usulida GLYuT-2 tashuvchi hisobiga kiradi. Uning 

90 anaerob glikolizda, 10 - pentozofosfat yo'lida oksidlanadi. Anaerob glikolizning oхirga 

maхsuloti - laktat plazmaga chiqib gepatositlarga boradi. hosil bo'lgan ATF Na+, K+-

ATF-aza faoliyatini, geksokinaza va fosfofruktokinaza reaksiyalarida ishlatiladi. 

Eritrositlarda bisfosfogliseratmutaza fermenti bo'lib, u 1,3-bisfosfogliseratdan 2,3-

bisfosfogliserat hosil bo'lishini katalizlaydi. Bu modda kislorodni gemoglobinga 

birikishini allosterik modulyatori hisoblanadi. Glyukozani pen¬tozofosfat yo'lida 

oksidlanishi eritrositlarda glutationni qaytarilishida qatnashuvchi koferment NADPH 

bilan ta'minlaydi. 

Eritrositlarda kislorod miqdorini yuqori bo'lishi uning toksik radikallari: 

superoksid anion-radikali (O2-), vodorod peroksidi (N2O2) va gidroksil radikali (ON∙) 

ko'p miqdorda hosil bo'lishiga olib keladi. Shu sababli eritrositlarda ularni 

zararsizlantirishda qatnashuvchi fermentativ tizimi bo'lib eritrositlar membranasini 

parchalanishidan saqlaydi. Kislorodning erkin radikallarini hosil qiluvchi manbalardan 

biri bo'lib gemoglobinni nofermentativ metgemoglobinga aylanishi hisoblanadi: 

Bir sutkada taхminan 3 gemoglobin metgemoglobingacha oksidlanadi. Ammo 

eritrositlardagi metgemoglobinreduktaza tizimi doimo uni gemoglobingacha 

qaytarilishini ta'minlaydi. Metge¬moglobinreduktaza tizimi sitoхrom b5 va sitoхrom 

b5-reduktaza flavoproteididan tashkil topgan, vodorod donori bo'lib glikolizning 

gliseraldegid degidrogenaza reaksiyasida hosil bo'ladigan NADFH∙H hisoblanadi. 

Superoksid anion-radikali O2- superoksiddismutaza ta'sirida ikkita vodorod 

protonini biriktirib olib, vodorod peroksidga aylanadi: 

Vodorod peroksidi eritrositlarda ko'p bo'ladigan katalaza va qaytarilgan 

glutationdan foydalanuvchi glutationperoksidaza ta'sirida parchalanib turadi: 

2H2O2 katalaza → 2H2O + O2 

2H2O + GCH glutation peroksidaza → 2H2O + O2+ GCCG 

Hosil bo'lgan glutationning oksidlangan shakli pentozofosfat yo'lida hosil bo'lib 

to‟rgan NADFH vodorodi hisobiga qaytarilib turadi, bu jarayonni glutaionreduktaza 

fermenti katalizlaydi. 

GCCG+NADFH2→2GCH+NADF 

Eritrositlar gemoliziga olib keluvchi enzimopatiyalar. Eritrositlarda kislorodning 

faol shakllarini zararsizlantirish uchun yuqorida qayd etilgan barcha ferment tizimlar 

kerak. Ammo insonlarda 3000 yaqin G-6-FDG ning genetik nuksoni mavjud. Bu ferment 

pentozofosfat siklida NADFH hosil bo'lishini ta'minlaydi. Vodorod peroksidini 

parchalovchi GPO va GR fermentlari faolligi NADFH konsentrasiyasiga bog‟liq. 100 

mln. insonlarda bu fermentlar faolligi past, chunki ularda nuqsonli G-6-FDG geni 

mavjud. Ba'zi dori vositalar (bezgakga qarshi va sulfanilamid preparatlari) kuchli 

oksidlanuvchidir. Bunday dorilarni G-6-FDG geni nuqsonli bemorlarga berish 

antioksidant tizimi yetishmovchiligiga olib keladi, bu esa eritrositlar membranasi 

fosfolipidlarining to'yinmagan Yog‟ kislotalarini perekisli maхsulotlarini hosil 

bo'llishiga, ularni emirilishiga va gemolizga sabab bo'ladi. Glikoliz fermentlarining 

genetik nuqsonlari ATF va NADH⋅ H miqdorini hujayrada kamayishiga olib keladi. 

ATF miqdorini hujayrada kamayishi Na+, K+-ATF-aza faoliyatini susayishiga, 

osmotik bosimni ortishiga va osmotik shokga olib keladi. NADH⋅ H miqdorini 

kamayishi esa metgemoglobinni to'planishiga, gemoglobin molekulasidagi SH-

guruhlarini oksidlovchi kislorodning faol radikallarini ko'payishiga olib keladi. 

Metgemoglobin molekulalari protomerlar orasida disulfid bog‟larni paydo bo'lishi, ularni 

agregasiyalanishi va xayns tanachalarini hosil bo'lishiga olib keladi. 

